
 

 

 

 

 

  

 

 

 

 

 

 

 

 
Nim. 202.45 

 

D E K R È  E G Z E K I T I F 

 

Kontinite Sispansyon ak Modifikasyon Tanporè Lwa yo 

Ki gen rapò ak ijans nan sitiyasyon katastwòf la 

 

LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 a 

(Executive Order Number 202) pou deklare yon ijans nan sitiyasyon katastwòf nan Eta a pou tout Eta New York 

la; ak  

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk 

vwayaj ak ka transmisyon COVID-19 akòz kontak nan kominote a nan Eta New York epi yo prevwa sa pral 

kontinye toujou;  

 

KOUNYE A, AN KONSEKANS, Mwen, Andrew M. Cuomo, Gouvènè Eta New York, konfòmeman a 

otorite ke lalwa bay mwen selon Seksyon 29-a nan Atik 2-B nan Lwa Egzekitif la (Executive Law) pou sispann 

oswa modifye pwovizwaman nenpòt lwa jeneral, lwa lokal, òdonans, dekrè, règ, oswa règleman, oswa pati 

ladan yo, pou nenpòt ajans pandan yon ijans nan Eta a pandan yon ijans nan Eta a poutèt katastwòf, si respè lwa 

jeneral, lwa lokal, òdonans, dekrè, règ, oswa règleman sa yo ta anpeche, jennen, oswa retade mezi ki nesesè pou 

fè fas a ijans katastwòf la, oswa si sa nesesè pou bay asistans oswa èd pou fè fas a katastwòf sa a, avèk dokiman 

sa a, mwen pwolonje nenpòt direktiv ki nan Dekrè Egzekitif 202.34 ak 202.35, depi ke direktiv sa pa te ranplase 

pa yon direktiv ki vin apre, epi anplis, avèk dokiman sa a, mwen sispann oswa modifye pwovizwaman, pou 

peryòd soti ant dat Dekrè Egzekitif sa a jiska dat 26 jiyè 2020, sa nou pral site la yo: 

 

• Paragraf (e) nan sibdivizyon 1 nan Seksyon 581 nan Lwa sou Travay (Labor Law) la, nan limit ki nesesè 

pou otorize Komisè Travay la pou pibliye yon konklizyon ki gen rapò ak frè evalyasyon eksperyans jan 

Lwa sou Repons Kowonaviris pou Fanmi yo Dabò (Families First Coronavirus Response Act) pèmèt epi 

ki te fèt kòmanse ak semèn avantaj ki kòmanse nan dat 9 mas 2020; 

 

• Sibdivizyon 4 nan seksyon 1 nan chapit 25 nan lwa 2020 yo modifye nan limit ki nesesè pou prevwa ke 

anplis de nenpòt ki vwayaj nan yon peyi kote Sant pou Kontwòl ak Prevansyon Maladi (Centers for 

Disease Control and Prevention, CDC) yo gen yon alèt sante vwayaj nivo de oswa nivo twa, yon 

anplwaye pa dwe elijib pou avantaj konje maladi peye yo oswa nenpòt lòt avantaj yo peye selon chapit 

sa a si anplwaye sa yo volontèman vwayaje ki kòmanse apre 25 jen 2020 nan yon eta ki gen yon 

pousantaj tès pozitif ki pi wo pase 10 pou chak 100,000 abitan, oswa ki pi wo pase yon pousantaj 

pozitivite tès 10%, sou yon peryòd sèt jou an mwayèn, epi ke komisè depatman sante a te deziyen kòm 

satisfè kondisyon sa yo jan sa endike nan konsiltatif ke yo te pibliye dapre Dekrè Egzekitif 205, epi 

vwayaj la pa te fèt nan kad travay anplwaye a oswa anba direksyon anplwayè a; 

 

• Seksyon 28-66 nan Chat Vil Buffalo (Charter of the City of Buffalo) a, nan limit ki nesesè pou pèmèt 

Majistra a renonse ak ogmantasyon ki preskri ladan li sou taks 2019-2020 vil la ki pa ko peye pou mwa 

avril, me ak jen 2020, epi mande pou peman taks 2019-2020 vil la ki te fèt apre 30 jen 2020 yo dwe fèt 

san yo pa ajoute sou mwa avril, me ak jen 2020; 

 

 ANPLIS DE SA, konfòmeman a otorite ke lalwa bay mwen selon Seksyon 925-a nan Lwa sou Taks sou 

Byen Imobilye (Real Property Tax Law) pou pwolonje pandan yon dezas Eta ijans peryòd pou peye taks sou 

pwopriyete san enterè oswa penalite sou demann direktè egzekitif la nan yon konte, vil, bouk, vilaj oswa distri 

lekòl ki afekte, mwen pwolonje pou venteyen jou avèk dokiman sa a peryòd pou peye, san enterè oswa penalite, 

taks sou pwopriyete ki bout nan lokalite sa yo ki mande yon ekstansyon konsa: Vilaj Ossining, Konte 

Westchester; Vilaj Pomona, Konte Rockland; 

 



  

AN PLIS DE SA, konfòmeman a otorite ke lalwa bay mwen selon Seksyon 29-a nan Atik 2-B nan Lwa 

Egzekitif la pou pibliye nenpòt enstwiksyon pandan yon ijans nan sitiyasyon katastwòf ki nesesè pou fè fas ak 

katastwòf la, mwen, avèk dokiman sa a, ap pase enstwiksyon nou pral site la yo pou peryòd soti ant dat Dekrè 

Egzekitif sa a jiska dat 26 jiyè 2020: 

 

• Direktiv ki nan Dekrè Egzekitif 202.35, jan yo pwolonje ak jan li amande pa Dekrè Egzekitif 202.38 ak 

Dekrè Egzekitif 202.42 ki te amande direktiv ki nan Dekrè Egzekitif 202.10 ki limite tout rasanbleman 

ki pa esansyèl yo, modifye avèk dokiman sa a pou pèmèt rasanbleman ak senkant (50) oswa mwens 

moun, pou nenpòt ki objektif oswa rezon legal, toutotan nenpòt rasanbleman konsa yo k'ap fèt anndan 

pa depase 50% kapasite maksimòm pou yon zòn anndan patikilye, epi depi ke kote yo fè rasanbleman 

nan yon rejyon ki deja atenn Faz 4 nan re-ouvèti Eta a, epi depi yo respekte pwotokòl distans sosyal ak 

pwotokòl netwayaj ak dezenfeksyon ke Depatman Sante (Department of Health, DOH) a egzije. 

 

• Dekrè Egzekitif 202.41, ki te pwolonje dispozisyon ki nan Dekrè Egzekitif 202.3, 202.4, 202.5, 202.6, 

202.7, 202.8, 202.10, 202.11, 202.13, 202.14, 202.28, 202.31, 202.34, ak 202.35 ke yo chak te fèmen 

oswa otreman mete restriksyon sou biznis piblik oswa prive yo oswa espas pou akomodasyon piblik yo, 

ak dokiman sa a ap kontinye jiskaske ak amwenske pita yo amande oswa pwolonje yo pa yon pwochen 

Dekrè Egzekitif, depi ke, sepandan: 

 

o Sa antre an vigè 26 jen 2020, rediksyon ak restriksyon yo sou mendèv an pèsòn nan biznis ki pa 

esansyèl yo oswa lòt antite yo pa dwe aplike pou endistri nan Faz Kat yo ankò, jan Depatman 

Sante a detèmine, nan rejyon ki elijib yo, ki gen ladan:  

▪ Edikasyon Siperyè; 

▪ Pwodiksyon Film ak Mizik; 

▪ Zèv atistik ak divètisman anndan ki gen fèb risk 

▪ Zèv atistik ak divètisman deyò ki gen fèb risk; ak 

▪ Espò pwofesyonèl san fanatik.  

o Biznis oswa endistri ki ouvri nan Katriyèm Faz sa yo dwe fonksyone epi an konfòmite ak 

enstwiksyon ke Depatman Sante (Department of Health, DOH) a te pwomilge. 

o Apati dat 26 jen 2020, rejyon yo ki respekte mezi sante ak sekirite piblik ke yo te preskri yo ki 

obligatwa pou reyouvèti Katriyèm Faz yo se: Finger Lakes, New York Santral, Mohawk Valley, 

Southern Tier, ak North Country. Yo pral konsidere nenpòt rejyon adisyonèl ki ranpli kritè yo 

apre dat sa pou yo enkòpore yo nan Dekrè Egzekitif sa a san revizyon adisyonèl epi yo pral gen 

pèmisyon pou yo retounen ouvri endistri Katriyèm Faz yo, ki sijè a menm tèm ak kondisyon yo.  

o Nenpòt direktiv anvan an ki te mete restriksyon sou operasyon nan nenpòt ki endistri, biznis, 

oswa etablisman ke yo te pèmèt yo ouvri nan Faz En, Faz De, Faz Twa, oswa Faz Kat yo 

ranplase ak dokiman sa a, sèlman nan mezi kote li pa konsistan avèk nenpòt ki Dekrè Egzekitif 

ki pèmèt biznis yo, endistri yo, ak etablisman yo re-ouvri.  

 

• Direktiv ki genyen nan Dekrè Egzekitif 202.44 konsènan operasyon elektif yo amande pou prevwa ke 

direktiv ki nan Dekrè Egzekitif 202.10 ki otorize Komisè Sante a pou li mande tout lopital jeneral yo, 

sant operasyon anbilatwa yo, pratik operasyon ak sant dyagnostik ak tretman ki baze nan biwo pou 

ogmante kantite kabann ki disponib pou pasyan yo, ki gen ladan anile tout operasyon ak pwosedi elektif 

yo, modifye ak dokiman sa a pou otorize lopital jeneral yo pou fè operasyon ak pwosedi elektif depi ke 

yo satisfè kritè ki etabli yo kounye a, kèlkeswa wi ou non yo te satisfè kritè sa yo nan dat yo tabli nan 

direktiv sa yo, ak jan sa modifye pa konsèy Depatman Sante 14 jen an. 

 

• Dekrè Egzekitif 202.34, ki te elaji enstwiksyon ki genyen nan Dekrè Egzekitif 202.28, 202.18, 202.14 

ak 202.4 yo jan yo te amande pa Dekrè Egzekitif 202.11 lan ki gen pou wè ak fèmti lekòl yo nan tout eta 

a, avèk dokiman sa a, yo ap kontinye prevwa tout lekòl yo rete fèmen rete fèmen a enstriksyon an 

pèsonn eksepte nan objektif pou yo bay sèvis edikasyon espesyal yo. Distrik eskolè yo dwe asire 

disponibilite manje, ak gadri altènatif yo, ak yon anfaz sou bay sèvis a timoun travayè ki esansyèl 

yo. Yon òganizasyon altènatif kapab bay repa yo, depi ke distri lekòl la responsab pou asire ke tout 

timoun gen aksè ak manje gratis. Si elèv yo pa gen aksè atravè yon antite altènatif, distri lekòl la dwe 

bay repa yo. 

 

 

 

 

F È T   anba siyati mwen ak So Prive Eta a nan Vil 

Albany nan vennsiyèm jou mwa jen nan 

ane de mil ven. 

 

 

SOU LÒD GOUVÈNÈ A  

 

Sekretè Gouvènè a 


